
Annotatsiya: Ushbu maqolada ayollar ustki kiyimini fasonini o‘zgartirmagan 

holda dizayniga o‘zgartirish kiritib ya’ni ham uzun ham kalta bo‘ladigan ayollar 

ustki kiyimini yaratishni bayon qiladi. Bu esa o‘z navbatida iqtisodiy samaradorlikni 

keltirib chiqaradi.  

Kalit so‘zlar: Moda, plash, model, palto, nimcha, yeng, tugma, yoqa, belbog‘, 

jaket, uzun, kalta, gazlama. 

Kirish: 

Ishlab chiqarish samaradorligini oshirish, xom ashyoni qayta ishlashning resurs 

tejovchi texnologiyalarini takomillashtirish va ishlab chiqish, ichki va tashqi 

bozorda raqobatbardosh bo‘lgan mahsulotlar ishlab chiqarish, xomashyo sifati [1, 2, 

3], o‘rama parametrlari [4, 5, 6] va texnologik jarayonni optimallashtirishga [7, 8, 9, 

10] bog‘liq bo‘lgan, ayniqsa, gazlamalar ishlab chiqarishda [11, 12, 13, 14, 15] va 

tabiiy ipak iplarini qayta ishlashda [16, 17, 18, 19], eng dolzarb masala hisoblanadi. 

Mamlakatimizda yengil sanoatning yildan yilga rivojlanib borishi o‘z 

navbatida moda sanoatini ham rivojiga katta ta’sir ko‘rsatmoqda. Zamonaviy qulay 

iste’molchi talablariga mos keladigan yuqori sifatli tikuv buyumlarini loyihalash, 

ularni ishlab chiqarishning zamonaviy iqtisodiy xususiyatlariga to‘g‘ri yondashib, 

estetik qonunlarni mukammal egallagan maxsulotlarni ishlab chiqarish muhimdir.  

Asosiy qism:  

Hozirgi kunda O‘zbekiston kiyim ishlab chiqarish bo‘yicha rivojlanib 

kelayotgan davlat hisoblanadi. Dunyo andozalariga mos keladigan yuqori sifatli 

kiyim ishlab chiqarishni takomillashtirish dizayner va konstruktorning muhim 

vazifasi hisoblanadi. Libos dizayneri o‘z professional faoliyati davomida kiyimni 

loyihalashga doir bir qator vazifalarni bajaradi. Shulardan biri – bu uning kostyumni 

o‘ziga xos ifoda, mazmun, uyg‘unlik, muallifning individualligini tashuvchi badiiy 

tizim sifatida qabul qilishidir. Iste’molchiga yanada qulaylik yaratish maqsadida 

turli xildagi dizaynda kiyimlar yaratilib kelinmoqda.  

Kiyim – dizayner ijodiy faoliyatining o‘ziga xos obyekti hisoblanadi. 

Kiyimning asosiy funksiyalariga himoya, utilitar va belgi vazifalari kiradi. Kiyim 

atrofdagi kishilar bilan munosabat shakllantirishga ko‘maklashadi, ya’ni u o‘z egasi 

to‘g‘risida, ya’ni uning ijtimoiy kelib chiqishidan, siyosatga munosabati, estetik 

didi, qaysi dinga mansubligi, madaniyati va shu kabilardan so‘zlaydi. Kiyim 

yaratilar ekan, nafaqat funksionalligiga, balki uning chiroy, uyg‘unlik, butun 

qismlarining o‘zaro mutanosibligi kabi estetik xususiyatlariga ham ahamiyat berish 

lozim.  

Kiyim ishlab chiqarishning bir qismini ayollar liboslari tashkil etadi. Ayollar 

har doim zamonaviy moda yo‘nalishiga moslashishga intilib keladi va yangi 

mavsumda nimalar yangilik bo‘lishiga qiziqishadi. Hozirgi kunda ayollar uchun turli 

assortimentdagi kiyimlar mavjud. Ayollar liboslariga ko‘ylaklar, kostyumlar, turli 

bosh kiyimlar, shimlar, nimchalar va boshqa turdagi kiyimlarni misol qilib 

keltirishimiz mumkin. Ayollar ustki kiyimlari moda sanoatida aloxida o‘rin 

egallaydi. Ustki kiyimlar asosan sovuq mavsum uchun mo‘ljallangan bo‘lib unga 

plash, kuzgi va qishgi paltolar, nimcha, kostyum, jaket, pidjaklar kiradi. Ustki 

kiyimlar ikki xil: astarlik yoki astarsiz holatlarda uchraydi. 

 

 
1-rasm. 

Ushbu maqolada hoxishga qarab dizaynini o‘zgartirib kiyishlari mumkin 

bo‘lgan plash haqida. Ushbu plash bahor va kuz mavsumiga mo‘ljallangan bo‘lib, 

klassik uslubda yaratilgan. Klassik uslub oddiyligi va jiddiyligi bilan boshqa 

uslublardan farq qiladi. Odatda klassik uslubdagi kiyimlar ko‘zga tashlanmaydigan 

juda oddiy va u sifati bilan o‘ziga tortadi.  

Klassik uslubdagi plashdagi qo‘shimcha detal tufayli fasoni uzun holatga 

keladi. Plash to‘g‘ri fasonda va astarlik hisoblanib, yoqasi qaychi yoqali, nimchaga 

o‘xshash bezak sifatida ustidan faqat old tomoniga qo‘yilgan qo‘shimchasi bor va u 

tugma yordamida qotirilgan, yengi bilakkacha uzun bo‘lgani bilan uni bir marotaba 

qaytarish orqali biroz kaltaroq holatga keltirish mumkin, bu ham tugma yordamida 

amalga oshiriladi. Loyihalanayotgan plash ikki bortli hisoblanadi va ikkala asos 

qismida ham 3 qatordan tugma joylashtirilgan. Plash uzunligi tizzagacha yetadi lekin 

bu uning asosiy uzunligi emas chunki asosiy gazlamadan bo‘lgan qo‘shimcha detal 

mavjud. Bu qo‘shimcha beldan 70-80 sm uzunlikda bo‘lib plashning ustidan tugma 

va belbog‘ yordamida qotiriladi. Bu esa istalgan paytda olib tashlab yana istalgan 

paytda qadab foydalanish imkonini beradi. Bu esa ham uzun ham kalta plash sotib 

olmagan holda bir mahsulotda ikkisidan foydalanish mumkin.  

